
Abstrak

Kajian ini membincangkan “pesanan-pesanan Lugman kepada anaknya dan kesan-
kesannya kepada  anak-anak”. Pengkaji telah merungkai beberapa persoalan
antaranya : Apakah asas-asas pendidikan daripada surah Lugman?Apakah kesan
iman kepada Allah terhadap individu dan masyarakat? Apakah kesan syirik dan
bahayanya di dunia dan akhirat? Apakah kepentingan berbuat baik kepada ibu bapa
dan kesan-kesannya ? Bagaimana menanam ke dalam diri anak-anak perasaan
‘pengawasan diri’ dan kesannya terhadap diri mereka?. Kajian ini bertujuan kepada
penerangém asas-asas pendidikan yang tepat yang telah digariskan oleh Islam, kesan
iman kepada Allah dan bahaya syirik terhadap individu dan masyarakat, kepentingan
berbuat baik kepada ibu bapa dan kesan-kesannya, ia juga bertujuan penerangan bagi
menyemai perasaan ‘pengawasan diri’ dan kesannya terhadap mereka. Pengkaji telah
menggunakan metod kualitatif dalam pengkajian bahan-bahan dari sumber-sumber
asli seterusnya metod analisis dalam menganalisis ayat-ayat al Quran dan hadith-
hadith yang berkaitan. Kajian ini menyumbang kepada penerangan asas-asas
pendidikan terhadap pendidikan anak-anak seperti yang digariskan oleh Islam. Begitu
juga metod pendidikan yang merangkumi akidah, ibadah dan akhlak yang diadaptasi
daripada pesanan-pesanan Lugman tersebut. Pengkaji memmﬁ;kan bahawa asas-asas
pendidikan yang terdapat di dalam surah ini adalah cara yang lengkap dalam
pendidikan anak-anak, iman kepada Allah berperanan besar terhadap amalan
pendidikan dalam Islam bagi membentuk akidah tauhid dalam diri anak-anak sejak
mereka kecil kerana ia adalah asas yang utama dan kesannya amat besar dalam
memandu kehidupan mereka. Syirik adalah kezaliman yang besar terhadap Allah dan
bahayanya akan menyebabkan segala amalan terbatal dan kehancuran di dunia dan
akhirat, begitu juga berbuat baik kepada ibu bapa adalah penting kepada anak-anak
kerana ia merupakan ketaatan kepada Allah dan keredhaanNya. Menjadi kewajipan
kepada ibu bapa untuk menyemai perasaan ‘pengawasan diri’ terhadap anak-anak
bagi mengawasi setiap gerak geri mereka yang akan menimbulkan perasaan ikhlas
dalam diri mereka dan mengharapkan keredhaanNya. Akhir sekali pengkaji menyeru
para pengkaji-pengkaji lain agar mementingkan kajian terhadap surah-surah lain yang
menggariskan asas-asas pendidikan yang betul bagi membentuk individu dan
masyarakat yang mempunyai pertalian dengan Allah, pertalian antara dunia dan

akhirat dan pertalian akidah dengan amalan kepada Allah Taala.

